
 
 
 
 
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ 
 

ᑎᓴᒪᑎᒍᑦ ᖃᓄᐃᓕᐅᕆᐊᖃᕐᓂᐅᔪᑦ ᓂᖀᑦ ᐊᑦᑕᕐᓇᕈᑕᐅᖁᓇᒋᑦ    
 

ᐱᒋᐊᕐᕕᐊ ᐅᓪᓗᖅ: ᑎᓯᐱᕆ 22, 2014 

ᐃᓱᓕᕝᕕᐊ ᐅᓪᓪᓗᖅ: ᑎᓯᐱᕆ 31, 2014 

ᐃᖃᓗᐃᑦ, ᓄᓇᕗᑦ         75 ᑎᒃᑕᑯᓗᐃᑦ  

 

ᕿᑲᑲᑕᖕᓇᖅ ᑎᑭᐅᑎᖕᒥᖕᒪᑦ, ᓄᓇᕘᒥ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ  ᐃᖅᑲᐃᑎᑦᑎᒋᐊᕈᒪᕗᑦ ᑭᒃᑯᑐᐃᓐᓇᕐᓂᒃ 

ᐱᒻᒪᕆᐅᓂᖓᓂᒃ ᓂᖀᑦ ᑲᒪᒋᑦᑎᐊᕆᐊᖃᕐᓂᖏᑦ.    

 
ᑎᓴᒪᐅᖕᒪᑕ ᖃᓄᐃᓕᐅᒐᒃᓴᐅᑎᑕᑦ ᖃᓄᐃᓕᐅᕈᑎᒋᔪᓐᓇᖅᑕᑎᑦ ᐊᕐᕌᒍᒥ ᐃᒪᐃᑦᑎᐊᖁᔨᓂᕐᒧᑦ ᓂᖀᑦ ᑲᒪᒋᔭᐅᑦᑎᐊᖅᓯᒪᓗᑎᒃ  

ᐃᓅᖃᑎᒋᔭᑦ ᐃᓚᒋᔭᑎᓪᓗᒡ ᖃᓄᐃᖏᑦᑎᐊᖁᓪᓗᒋᑦ:   

 

 ᐃᕐᒥᒃᐸᒡᓗᑎᒃ/ᐅᐊᓴᖅᐸᒡᓗᑎᒃ!  

o ᐊᒡᒐᑎᑦ ᐃᕐᒥᒃᐸᒡᓗᒋᑦ ᐆᓇᔪᒃᑐᒧᑦ ᐅᐊᓴᐅᓯᑦᑎᐊᕐᓗᒍ ᓂᕿᓕᕆᓂᐊᓕᓵᕌᖔᕕᑦ ᐊᒻᒪᓗ ᑲᒪᔭᕆᐊᖃᕐᓗᑎᑦ 

ᓂᕿᓂᒃ.   

o ᓴᓗᒻᒪᖅᓴᖅᐸᒡᓗᒋᑦ ᑐᖁᓴᐃᔪᑎᓕᖕᒧᑦ ᓂᕿᓕᕆᕝᕕᒋᓂᐊᖅᑕᓯ ᐱᓚᒃᑐᕐᕖᑦ, ᓵᒋᓂᐊᖅᑕᓯ ᐊᒻᒪᓗ 

ᐆᑦᑎᔾᔪᑎᒋᓂᐊᖅᑕᓯ.   

o ᑕᒪᕐᒥᑦᑎᐊᖅ ᐱᕈᖅᑐᕕᓂᖅᑖᕆᔭᓯ ᓯᕐᓇᖅᑐᓪᓗ ᐅᐊᓴᑦᑎᐊᖅᐸᒡᓗᒋᑦ ᐊᑐᕐᓂᐊᓴᕐᓗᒋᑦ ᓂᖅᖠᔾᔪᑎᒋᓂᐊᕐᓗᒋᓪᓗ.   

 ᐊᕕᒃᑐᖅᓯᒪᓗᒋᑦ!  

o ᒥᑭᒐᐃᑦ ᓂᖀᑦ, ᐊᕿᒡᒋᕐᔪᐊᑦ, ᐃᒪᕐᒥᐅᑕᐃᑦ ᓂᖀᑦ ᐊᒻᒪᓗ ᖃᔪᖏᑦ ᐊᕕᒃᓯᒪᐅᖅᐸᒡᓗᒋᑦ.   

o ᓂᖀᑦ ᐅᐊᓴᖅᓯᒪᖏᑦᑐᒧᑦ ᐸᓕᐊᕐᒧᑦ ᐃᓕᑦᑕᐃᓕᕙᒡᓗᒋᑦ.   

o ᐊᑐᖅᐸᒡᓗᑎᑦ ᐊᑕᐅᓯᐅᙱᑦᑐᒥᒃ ᐊᕕᒃᑐᐃᕕᖕᒥᒃ ᐱᕈᖅᑐᕕᓂᕐᓄᑦ ᐊᒻᒪᓗ ᓂᕿᓄᑦ ᐊᑐᕐᓂᐊᖅᑕᓯ ᐱᓚᒃᑐᐃᕖᑦ 

ᐊᑐᓃᖓᕙᒡᓗᒋᑦ, ᐊᕿᒡᒋᕐᔪᐊᓄᑦ ᐊᒻᒪᓗ ᐃᒪᕐᒥᐅᑕᓄᑦ.   

 ᐆᓗᒋᑦ!  

o ᓂᖀᑦ ᐆᑦᑎᐊᖅᓯᒪᙱᓪᓗᑎᒃ ᐆᒪᔪᖅᑕᖃᑐᐃᓐᓇᕆᐊᖃᕐᒪᑦ ᓂᕿᒥ.   

o ᓂᐅᕕᐊᒐᐃᑦ ᓂᖀᑦ ᐊᒻᒪᓗ ᐊᕿᒡᒋᕐᔪᐊᑦ, ᒪᓐᓂᕈᔪᐃᑦ, ᓂᕿᓕᐊᒐᐃᑦ ᐊᒻᒪᓗ ᐊᒥᐊᒃᑯᕐᓗᑯᕕᓃᑦ 

ᐆᑕᐅᑦᑎᐊᕐᓗᑎᐅᔭᕆᐊᓖᑦ ᐆᓇᕐᓂᐊᓄᑦ ᐆᒪᔪᕈᔫᓇᔭᖅᑐᑦ ᑐᖁᓗᑎᐅᔭᕆᐊᓕᒃ .   

o ᑐᒃᑐᕙᐃᑦ ᓵᒻᐴᑯᐃᑦ ᐅᑦᑎᐊᖅᐸᒡᓗᒋᑦ ᖃᔪᕈᔪᐊ ᐊᐅᕈᔫᔪᓐᓃᑦᑎᐊᖅᐸᑦ ᑭᓯᐊᓂ.   

o ᐆᓇᖅᑐᑦ ᐆᓇᖅᑏᓇᖅᐸᒡᓗᒋᑦ.  

o ᑕᒪᒃᑯᐊ ᖃᔪᕈᔪᐃᑦ, ᖃᔪᕆᒃᓴᐅᑎᓪᓗ ᐊᒻᒪᓗ ᐃᑦᑎᖃᕈᑏᑦ ᖃᓛᖅᑎᑦᑎᐊᖅᐸᒡᓗᑎ ᐆᓇᖅᓯᑦᑎᕐᓂᐊᕌᖓᔅᓯᐅᒃ.   

 ᓂᒡᓕᑦᑏᓂᖅ!  

o ᓂᖀᑦ ᐆᓇᔪᓗᐊᖅᑐᒦᑎᑉᐸᖏᓪᓗᒋᑦ ᐃᒡᓗᒥ ᓴᖅᑭᔮᖅᑎᑐᐃᓐᓇᕐᓗᒋᑦ. ᐆᒪᔪᕐᓂᒃ ᐱᕈᕐᕕᐅᔪᓐᓇᕐᒪᑕ 

ᐆᓇᔪᒃᑑᒦᑎᓗᐊᕐᓗᒋᑦ ᓴᖅᑭᔮᕐᓗᑎᒃ.   

o ᓂᕿᑖᓯ ᓱᕈᖁᓇᒋᑦ ᓂᒡᓕᓇᖅᑐᒧᐊᑲᐅᑎᒋᕙᒡᓗᒋᑦ ᖁᐊᒃᑯᕕᔅᓯᓐᓂ ᓂᐅᕕᕐᓗᒋᑦ ᐊᖏᕐᕋᐅᑎᔭᕌᖓᓯᐅᒃ 

ᐴᑲᐅᑎᒋᕙᒡᓗᒋᑦ.   



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 
Communications 

o ᓂᖅᖠᐅᕈᕕᑦ ᓂᖅᖠᔾᔪᑎᒋᑲᐅᑎᒋᒋᐊᖅᐸᒡᓗᒋᑦ ᐊᒻᒪᓗ ᐱᔭᐅᔾᔮᙱᑦᑐᑦ ᖁᐊᓰᕕᖕᒧᐊᖅᐸᒡᓗᒋᑦ ᐅᕝᕙᓘᓐᓃᑦ 

ᖁᐊᖅᑎᓪᓗᒋᑦ ᓱᕈᔭᖅᑐᑦ ᐅᕝᕙᓘᓐᓃᑦ ᓂᖅᖠᐅᖅᓯᒪᕙᒌᖅᑐᑦ (ᓲᕐᓗ ᓂᕆᔭᖅᑐᕐᕕᖕᒥᑦ ᑎᑭᓵᑦ ᐊᒻᒪᓗ 

ᐊᒥᐊᒃᑯᕐᓗᑯᑦ) ᐃᑲᕐᕌᒃ ᒪᕐᕉᒃ ᐃᓗᐊᓂ.   

ᐊᐱᖅᑯᑎᒃᓴᖃᕈᔅᓯ, ᐅᖃᕐᕕᒋᓗᒍ ᐊᕙᑎᓕᕆᔨᒃᑯᓐᓂ ᐋᓐᓂᐊᖅᑖᖅᑕᐃᓕᒪᑎᑦᑎᔨ.    

 

   

### 
ᖃᐅᔨᒋᐊᒃᑲᓐᓂᕈᒪᒍᕕᑦ ᐅᓇ ᐅᖃᕐᕕᒋᔪᓐᓇᖅᐸᑦ: 

 

ᕌᓐ ᐅᐊᓯᓐᒃ 

ᑐᓴᒐᒃᓴᓕᕆᔨᒻᒪᕆᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5710 
rwassink@gov.nu.ca 

